
A PREPARACION DO GOLPE

En abril deste ano, na presentacion do seu libro £/ holocausto espa-
fiol, o historiador Paul Preston recorreu a unha metéfora clinica para
expresar o alcance da fractura ideoléxica que desembocou na guerra
civil e nunha brutal represion lonxe das trincheiras. “Os franquistas —
resumia o hispanista— vian Espafia como un corpo onde se incrustara
unha especie de veneno en forma de comunismo, anarquismo ou
liberalismo, un veneno que compria sacar exterminando fisicamente
as persoas portadoras”.

O doutor Xaime Quintanilla Martinez, corufiés afincado en Ferrol, go-
zaba dun gran prestixio profesional e politico. Militante do PSOE des-
de os anos vinte, formaba parte dos lideres politicos socialistas que
conciliaban con firmeza o socialismo cun galeguismo comprometido
e militante. Laico e antibelicista, defendeu os intereses da clase tra-
balladora coa mesma conviccion coa que fixo campafia para que o
Estatuto de Autonomia de 1936 saise adiante. Ese prestixio persoal,
profesional e politico levou aos concelleiros ferrolans a elixilo primeiro
alcalde da Republica, en 1931.

O perfil de Quintanilla Ulla casaba perfectamente co modelo de anti-
espafiol, marxista, separatista e fillo do mal que os promotores e exe-
cutores do golpe de estado de 1936 se propuxeran varrer do pais,
nun plan de limpeza ideoldxica que pasaba polo exterminio fisico, a
gran escala, de lideres politicos republicanos e progresistas, dirixen-
tes sindicais e activistas sociais. Os represores tiveron a presa fécil.
Prendérono na sua casa e aos poucos dias condendrono a morte
nun daqueles infames consellos de guerra nos que se declaraban
culpables de “rebelion militar" aos defensores da legalidade republi-
cana e, xa que logo, reos de morte. Na mafiancifia do 18 de agosto
un piquete de fusilamento acabou coa stia vida nunhas instalacions
militares de Ferrol.

Porque desta vez non haberia de ser como en ocasions anteriores.
Desta vez — veran de 1936- o golpe de estado haberfa de ir acompa-

fiado dunha violencia inusitada. Non se planificaba un simple pronun-
ciamento, nin a sublevacion de determinados rexementos claves para
derrubar o Goberno lexitimo pola forza das armas e sen demasiados
custes en vidas humanas.

Desta vez, o xeneral Mola encargérase de asumir a organizacion dun
golpe de estado que pasaba pola aplicacién dunha versién extrema
da violencia militarista. E, para que quedase clara desde o primeiro
momento a determinacion e o alcance desa violencia exterminadora,
os sublevados aplicarfana sen contemplacions contra os propios com-
pafieiros de uniforme que se mantiveron fieis ao réxime democratico
€, mesmo, contra 0s que mostraron unha actitude tibia ou dubitativa.

O marcado rumbo progresista que tomaron as actuacions do Goberno
Provisional da Republica, desde a instauracion desta en abril de 1931,
axifa espertou inquedanza nos cuarteis militares espafiois, depositarios
dunha acreditada tradicion golpista. O substrato modernizador co que
se aprobou a nova Constitucién, aquel mesmo ano, abria unhas expec-
tativas reformistas que, daquela, revestian connotacions revolucionarias:
separacion Igrexa-Estado, laicismo oficial, reforma agraria, escolarizacion
masiva, reforma do Exército, autonomias rexionais...

Na altura de agosto de 1932, co centrista Alcald Zamora como xefe do
Estado e con Manuel Azafia presidindo un goberno de republicanos e
socialistas, xa fracasara unha intentona, apenas preparada, mentres nas
Cortes se discutfa o Estatuto de Autonomia de Catalunya. O Goberno
controlou sen moitos problemas aos responsables, un feixe de milita-
res, sen apoio social e politico, encabezados polo xeneral Jose Sanjurjo.

O nome de Franco soou por primeira vez cando as derradeiras elec-
cions da Republica déronlle o triunfo a unha coalicion formada por
partidos de centro e de esquerda republicanos, socialistas e comunis-
tas, o Frente Popular. Daquela presidia o executivo Portela Valladares,
que recibiu as visitas cando menos de Gil Robles (ministro da Guerra)
e do xeneral Franco, xefe do Estado Maior do Exército, para tentar
que anulase o resultado dos comicios. O veterano politico galego non

cedeu, mais tampouco esperou ao traspaso normal de poderes para
se quitar do medio cunha rapida dimision-fuxida.

Estamos en febreiro de 1936. A Republica, acosada desde distintos
angulos, non fora quen de se estabilizar cun modelo de parlamen-
tarismo democrético moderno. Cinco anos despois da explosion de
xubilo que trouxera a Espafia a caida da Monarquia e nun contexto
europeo de extrema polarizacion (Mussolini levaba unha década des-
envolvendo o seu Fascismo e Hitler chegara ao poder en 1933) a
vida politica espafiola non acougaba. O réxime soportara o cuartelazo
de Sanjurjo, tres insurreccions anarquistas €, en outubro de 1934, a
revolucion de Asturias (de patente socialista) e a crise en Catalunya
(ao se saltar a Constitucién e proclamar o presidente da Generalitat “o
Estado Catalan da Republica Federal Espariola”), a chegada ao poder
da dereita autoritaria e os intentos de invalidar as eleccions. Por certo,
que isto mesmo tentaran, en sentido contrario e con argucias legais,
os republicanos de centro e de esquerda cando a dereita gafiou as
eleccions de 1933.

Semellaba que, de verdade, poucos crian na democracia. De feito as
forzas madis votadas nas eleccions propugnaban plantexamentos de
imposible encaixe nun sistema de parlamentarismo liberal. A CEDA,
hexemonica na dereita e coas stas xuventudes xa moi achegadas ao
fascismo de Falange, querfa modificar a Constitucion para establecer
un modelo de Estado autoritario e eliminar os artigos nos que se
apoiaba a politica anticlerical e os timidos intentos de reforma agraria
desenvoltos polos gobernos progresistas de Manuel Azafia. Pola sta
banda, o Partido Socialista e os seus “irméans” da UGT abandonaran,
da man de Largo Caballero, a confianza no sistema parlamentario e
emprenderan o camifio da loita revolucionario. A situacion da clase
obreira non melloraba, as reformas no agro estancabanse e a presion
da poderosa CNT radicalizaba as posiciéns dos socialistas. Foi o rotei-
ro que os levou, nada menos, a argallar a fracasada sublevacion de
outubro de 1934.

CARREIRA CARA A CATASTROFE

No periodo de catro meses que vai do triunfo electoral da esquerda,
en febreiro de 1936, ata o fracaso do golpe de estado militar e o
consecuente comezo da guerra civil, en xullo dese mesmo ano, o pais
emprendeu o que Azafa, presidente da Republica desde maio, cali-
ficou como “unha carreira cega cara a catastrofe”. Durisimos debates
no Congreso dos Deputados reflectian que a moderacién parlamen-
taria deixara paso ao extremismo ideoldxico e verbal, fiel espello do
que tamén estaba a acontencer no pais. A violencia extremista apo-
derdrase das rtas e o débil goberno, presidido polo ainda méis débil
republicano galego Santiago Casares Quiroga, mostrdbase incapaz de
revertir a situacion. O malestar social e a intransixencia (e impacien-
cia) reflectianse en folgas, enfrontamentos e queimas de edificios,
con elevadas doses de violencia politica.

Axitadores de extrema dereita e de extrema esquerda protagonizaban

continuos atentados e enfrontamentos en cidades de toda Espania.
Os tambores de guerra pregoaban que estaba en marcha unha sélida
conspiracion militar para derrubar a Republica alentaban e retroali-
mentaban o pistoleirismo fascista, de tinte deliberadamente provo-
cador. Canta méis violencia mellor para xustificar a intervencion do
exército. O neurodlogo valenciano José Maria Albifiana contribufa ao
clima de desorde e violencia cos legionarios de Esparia, milicias para-
militares do seu Partido Nacionalista Espariol. A derrota electoral des-
inflara a CEDA e o seu dirixente Gil Robles perdera un protagonismo
politico que pasou a ocupar un brillante politico da extrema dereita
pro-monarquica, José Calvo Sotelo, asasinado en vésperas do golpe
polas propias forzas policiais republicanas.

Todos vian vir o enfrontamento civil e, por fin, chegou. O secretario de
Mola relatou despois que o seu xeneral conspiraba desde novembro de
1935, antes da vitoria republicano-socialista. O seu traballo organizativo,
por encargo do resto de xenerais conspiradores, cruzouse en abril con,
cando menos, outro intento golpista de perfis difusos, mais xa con ra-
mificaciéns en cidades cabeceira militares como A Corufia. Ese mesmo
mes, cando se preparaba a destitucion de Alcald-Zamora como presi-
dente da Republica, os militares mandaronlle recado por se precisaba
“colaboracion” para destituir o goberno progresista de Azafa.

O INSTRUMENTO DO TERROR

Como dixemos no comezo, desta vez a conxura tifia moito mais calado.
Mola exercia de “director” da conspiracién mandando instrucions escri-
tas aos conxurados de toda Espana. Nunha das que expediu a piques de
rematar maio dicia textualmente: “Se tendrd en cuenta que la accién ha
de ser en extremo violenta para reducir lo antes posible a un enemigo
fuerte y bien organizado. Desde luego serdn encarcelados todos los
directivos de partidos politicos, sociedades o sindicatos desafectos al
movimiento, aplicdndose castigos ejemplares a dichos individuos para
estrangular los movimientos de rebeldia o huelgas”

Os militares sublevados sabian ben da eficacia do emprego do terror.
“Moitos deles —escribe o historiador Julidn Casanova— forxdranse nas
guerras coloniais, escenarios idoneos para o desprezo dos valores hu-
manitarios e as virtudes civicas, para se educar no culto & violencia”. Ou,
dito doutro xeito, trasladaba & Peninsula a barbarie coa que se aplica-
ran en Marrocos. SO faltaba que a Igrexa lles dese cobertura ideoldxica:
houbo complicidade e aberta colaboracion represora para o que defi-
niron como “Cruzada”. Foi un apoio clave na ultracatélica Espafia do
momento.

O terror implantouse cidade a cidade, vila a vila, indistintamente de que
os golpista atopasen resistencia ou non, proba irrefutable de que a vio-
lencia desatada respondia a un criterio de represion planificada. Daque-
la, non se libraron de paseos e consellos de guerra localidades que
caeron en poucas horas en mans dos sublevados contra a Republica.
En canto chegaron as primeiras noticias do comezo da sublevacién en

Marrocos e Canarias, nas principais cidades de Galicia, como no resto de
Esparia, forméronse comités de defensa da Republica. Os integrantes
destes drganos, representantes das principais forzas politicas de centro
e de esquerda e dos sindicatos, serfan as primeiras vitimas da represion.

Para desatar a represidn e sen perder nunca a batuta das operacions,
0 exército rebelde contou desde o primeiro momento coa inestimable
axuda de Falange, ata daquela forza tan minoritaria como violenta e, en
moito menor medida no caso de Galicia, dos requetés, organizacién pa-
ramilitar dos carlistas. Falanxistas, gardas civis e lumpen recrutado para a
ocasion formaron os piquetes encargados de buscar e axustizar po

ticos
e sindicalistas ou persoas sinaladas por “desafectas”. Levabanos “a dar
un paseo”. Houbo casos de actuacidns auténomas, froito de iniciativas
e xenreiras tamén locais. Foron as menos, por moito que o franquismo
quixera imputar todas esas mortes a incontrolados.

Ao revés. Abonda con mencionar os miles de espafiois asasinados me-
diante sacas, isto &, sacdndoos das cadeas ou dos campos de concen-
tracion en que estaban detidos para pasealos ou aplicarlles a chamada
“lei de fugas” (soltar o preso e matalo co pretexto de que tentara fuxir),
para ratificar que a represion paralegal estaba en mans dos novos co-
mandantes militares e xefes de orde publica, locais ou provinciais. O
cadaver de Eugenio Arbones, médico e deputado socialista por Pon-
tevedra, apareceu na curva de Puxeiros, xunto cos corpos doutros sete
persoeiros de Vigo, a mediados de setembro. Afirma Xulio Prada, au-
tor dun exhaustivo estudo da represion na provincia de Ourense, que
non se produciu nada parecido a unha represion incontrolada. “Todo o
contrario: foi perfectamente ordenada, xerarquizada e ao servizo dunha
estratexia perfectamente definida”. Na Coruna algunhas listas de persoas
a eliminar confecciondbanas “xente de orde” nun café da praza de Pon-
tevedra xa desaparecido.

Aparecian cadéveres s beiras de determinadas estradas, nas tapias de
cemiterios, en rios e paraxes solitarios. Lugares como a curva de Puxei-
ros, preto de Vigo; a Costa do Sal, a caron da Corufia; ou o monte do
Forriolo, entre Celanova e Xinzo de Limia, por citar tres exemplos, adqui-
riron xusta sona de lugares malditos. Na Corufia, na zona de Adormide-
ras, un monumento desefiado por Isaac Diaz Pardo lembra os presos
sacados da vecifia cadea provincial e asasinados ali mesmo.

A REPRESION SISTEMATICA
Unha rigorosa investigacion realizada polas tres universidades galegas
("As vitimas, as voces, os nomes e os lugares”), baixo direccién do pro-
fesor Lourenzo Prieto, documentou 3.260 mortes extraxudiciais (paseos
e sacas) en Galicia entre 1936 e 1939 (o 70% do total de vitimas con
resultado de morte acreditadas).

O 30% restante, ata completar un total de 4.673, caeu abatido diante
de pelotons de fusilamento “regramentarios”. Piquetes de soldados ou
forzas de orde publica executores das sentenzas de consellos de guerra

sumarisimos, verdadeiras aberracions xuridicas onde as decisions sobre
a vida do reo —sen defensa ningunha— estaban tomadas de anteman.
Por estrambatico que pareza, os xuridicos militares, ou os que facfan as
veces de tais, condenaban por rebelién militar ou por axuda, adhesion
ou auxilio & rebelion. {Quen eran, logo, os rebeldes? Os verdadeiros
rebeldes condenaban a morte, por rebelion, aos militares e civis que se
negaran a rebelarse. Tan peculiar xeito de actuar, baseado no Bando de
Guerra emitido en Burgos pola xunta golpista o 28 de xullo de 1936,
definiuno —moitos anos despois, por suposto—o propio Ramén Serrano
Sufer, cufiado de Franco, creador politico do franquismo e durante moi-
tos anos “niimero dous” do Réxime: era “a xustiza ao revés”.

En Galicia, os consellos de guerra levaronse por diante a vida de 1.413
persoas entre 1936 e 1939. Esta limpeza “legal’, mais selectiva, apli-
couselle aos militares leais (entre eles os xenerais Salcedo Molinuevo e
Caridad Pita, méaximas autoridades da Corufia, e o contralmirante e ex
ministro Antonio Azarola, xefe militar de Ferrol), aos gobernadores civis
das catro provincias (militantes de Izquierda Republicana, o partido de
Azana e Casares Quiroga), a deputados en Cortes e alcaldes como os
da Corunia, Santiago, Ourense, Vigo, A Guarda, Vilagarcia, O Carballifio,
Becerred ou o de Viveiro, o doutor Balbino Cerdeiras.

Compre precisar que a distincion entre represion paralegal e “legal” so
ten sentido a efectos de estudo, porque a represion, en todas as suas fa-
cetas (asasinatos, carcere, depuracions...) constitiie un fenomeno unico.
Do que falamos ¢é de distintas modalidades na stia concrecion practica
ao longo do periodo bélico e posbélico. A Unica diferenza en cada mo-
mento e lugar foi a intensidade dunha ou doutra férmula para cumprir
o designio da eliminacién fisica dos adversarios politicos. Asasinaron, por
progresistas e ateos, aos doutores Abraam e Jacobo Zbarski, pai e fillo,
rusos afincados en Pontevedra. Ao primeiro, odontélogo, sacarono do
cércere da illa de San Simdn para pasealo en Domaio. O segundo, mé-
dico, sufriu a humillacion dun consello de guerra e fusi
(Pontevedra). Dtias modalidades dunha mesma decision, cun mesmo
caracter criminal, un mesmo obxectivo e un mesmo e salvaxe resultado.

drono na Caeira

Paseos, execucions sumarisimas e consellos de guerra estendéronse
ao longo de toda a guerra por toda Espafia, a medida que as tropas
franquistas ian controlando novos territorios. A dia de hoxe existe cer-
to consenso entre os historiadores méis solventes de que a represién
franquista na retagarda causou 100.000 vitimas mortais. A esta cifra hai
que engadirlle outros 50.000 crimes franquistas de posguerra, na sua in-
mensa maiorfa a través de consellos de guerra masivos. Galicia librouse
da represion que se realizou en zona republicana, de caracter esponta-
neo e incontrolado aproveitando o baleiro de poder, que sumou outras
50.000 vitimas mortais.

Os golpistas mataron lideres e persoas de relevo social. Non se librou
ningunha clase. Tampouco os médicos que destacaban pola stia mi-
litancia politica galeguista ou progresista, por defender o librepensa-

mento ou por seren fatalmente sinalados como inspiradores ou insti-
gadores de organizacidns laicas ou progresistas. O franquismo valeuse
moito das delacidns (anonimas ou non) para emprender accions con-
tra todos aqueles que os rexenadores da patria conceptuaban como
“rojos” e "ateos”. Ademais do doutor Quintanilla, foron moi sonados
outros asasinatos, como o do doutor Rafael de la Vega, fusilado en
Lugo. En Pontevedra fusilaron en novembro de 1936 ao acomoda-
do doutor Amancio Caamafio Cimadevila, galeguista, militante de
Izquierda Republicana. Mason e activo colaborador do Socorro Ver-
mello Internacional, fora presidente da Deputacién Provincial. Da saga
pontevedresa dos Poza executaron ao doutor Luis Poza Pastrana, que
pasaba por exercer como secretario de Alexandre Béveda. Son algtns
exemplos dunha némina moi ampla, da que se falard polo mitdo
noutros traballos da serie que se abre co presente texto.

Mais, en termos cuantitativos, a extraccion social dos asasinados foi
maioritariamente obreira e artesd, como detalla Luis Lamela na sua
investigacion sobre a represion na Corufia e na sua érea de influencia.
Nun primeiro balance publicado en 2005, cunha cifra de 482 mortes
documentadas ata daquela, habia un 12% de militares, seguidos de
case un 9% de xornaleiros, mais dun 6% de labregos, outro tanto de
albaneis e un 5% de peodns. Os nomes deles e os doutras cen vitimas
acreditadas nos cinco anos posteriores figuran no memorial inaugura-
do en 2010 preto da antiga cadea da Corunia.

PRISIONS E CAMPOS

As prisidéns (provinciais ou de partidos xudicial) enchéronse de deti-
dos preventivos ou condenados polos tribunais militares. As cadeas
non deron abasto e axifia as novas autoridades filofascistas habilita-
ron outros espazos como cérceres. O fermoso mosteiro de Celanova
(Ourense) perdeu a suta condicion para se converter durante varios
anos nunha das “novas” prisions con meirande nimero de presos. O
mesmo sucedeu co vello colexio dos xesuitas en Camposancos (A
Guarda, A Corufa), o antigo lazareto da llla de San Simon (onde os
doutores Celestino Poza, pai e fillo presos, atendian os compafieiros e
tamén os oficiais de prisions) e con outras moitas instalacions.

A situacion agravouse cando, logo dos primeiros meses de conflito,
comezaron a chegar a Galicia milleiros de prisioneiros de guerra. Habi-
litdronse campos de concentracion, en teoria s6 para clasificalos antes
de liberalos, reenvialos a batalléns de traballadores ou mandalos a
xuizo. Camposancos cumpriu funciéns de campo de concentracion.
Ata ali se trasladou un consello de guerra itinerante procedente de
Asturias para condenar en grupo a loitadores antifascistas apresados
na fronte do Principado. A ducias deles fusildronos in situ mesmo e
tamén en Vigo e Tui. Improvisdronse campos de concentracion, sem-
pre en condiciéns infrahumanas de salubridade e hixiene, en varios
puntos da costa galega, como Cedeira, A Corufia, Betanzos ou Rianxo.
Da magnitude deste movemento de presos en toda Espafia pode dar
idea que arredor de medio millon de soldados republicanos pasaron

por algiin dos 188 campos habilitados na Espafia nacional durante
a guerra e durante a posguerra. As penosas condicions de prisions e
campos, xunto coas torturas sistematicas e as epidemias propias da
época xeraron unhas cifras descomunais de mortes por enfermidade,
de enfermos cronicos e de mutilados que non adoitan aparecer nas
estatisticas.

A OUTRA REPRESION

A vista do que sucedia, centos de miles de cidadans fuxiron de Espafia
para salvar a vida ou evitar a prision. Este duro camifio do exilio implica-
ba, as mais das veces, marchar cunha man de diante e outra detrés, ben
porque non habia tempo para dispofier sobre as propias pertenzas, ben
porque os novos amos do poder xa se incautaran delas. Como ¢ sabi-
do, algins paises hispanoamericanos beneficidronse da hemorraxia de
capital humano que sufria Espafia emprendendo politicas de inmigra-
cion non so favorables, sendn mesmo protectoras e con clara intencion
de captar intelectuais, profesores, cientficos, artistas ou arquitectos que
constituian a flor e a nata da cultura e da ciencia renovadas e renovado-
ras baixo o influxo ideoldxico da Institucion Libre de Ensefianza.

México xogou con intelixencia as stias opcidns e captou a porcetanxe
mais elevada de intelectuais, cientificos e profesionais cualificados. Crea-
ron un organismo encargado de recibir e colocar os refuxiados. Un 43%
dos cientfficos que pasaron por este organismo eran médicos (un total
de 141, segundo Magdalena Orddfiez), novos na stia maioria e con
carreiras prometedoras.

Mentres, aqui, o franquismo triunfante aplicdbase a extirpar a raiz do
mal non sé matando e encarcerando, senén quitdndolle a calquera fun-
cionario ou profesional con pasado sospeitoso (roxo, liberal, galeguista,
mason, librepensador, ateo...) os seus medios de vida. Non houbo a
paz, nin a piedade, nin o perdén que reclamara Azafia nun cé
discurso en plena guerra. Ao contrario, exerceuse a represion ampliada
ao capital persoal, mediante multas e incautacions, e ao eido laboral.
Docentes, médicos, xornalistas, funcionarios... Profesionais de calquera
sector susceptibles de ser expulsados ou penalizados despoxandoos
non s6 dos seus postos de traballo publico, senon tamén da posibilida-
de de procurar a vida co seu oficio no ambito privado.

ebre

A Lei de Responsabilidades Politicas, promulgada na Espafia franquista
en véspera do triunfo final, exemplifica a vontade aniquiladora, destrutiva
e vingativa dos golpistas, dispostos a estrangular os medios de super-
vivencia dos “rojos” e das stias familias, a maiores e con independen-
cia de que cumprisen ou non penas de prision. Mesmo ainda que xa
os tivesen executado: “Las sanciones econdmicas se hardn efectivas
aunque el responsable falleciere antes de iniciarse el procedimiento o
durante su tramitacidn, con cargo a su caudal hereditario”.

Esta nova e durisima lei de represion politica (febreiro de 1939) in-
curria en toda clase de aberracidns xuridicas, comezando polo seu
carécter retroactivo desde outubro de 1934. Deixaba fora da lei parti-

dos, sindicatos e agrupacions sociais, &s que se lle incautaban todos
0s seus bens. As sancidns econémicas previstas alcanzaban non xa
todos os dirixentes, cargos publicos ou simples militantes dun partido
ou agrupacion do Frente Popular, senén calquera persoa que puidese
ser acusada de “haberse significado publicamente por la intensidad
o por la eficacia de su actuacién en favor del Frente Popular”, de
pertencer & masoneria ou de se opofier ao Movimiento Nacional. Isto
é, actividades lexitimas e legais desenvoltas baixo a lexitimade demo-
cratica do réxime republicano.

Para executar esta magna obra represora, creouse unha cadea es-
pecifica de tribunais (nacional, rexionais, provinciais) formados por
militares, falanxistas e profesionais da xudicatura franquista e con am-
plos poderes. Por expedientes dos tribunais militares, por denuncias
de particulares (que podian ser anénimas) ou por propia iniciativa,
os inquisidores instrufan un expediente que comezaba coa peticidn
de informes ao alcalde, ao xefe local de Falange, & Guardia Civil e
ao cura parroco “acerca de los antecedentes politicos y sociales (do
expedientado), anteriores y posteriores al 18 de julio de 1936 y en
especial sobre los hechos concretos que se le atribuyen, asi como
de los bienes de su pertenencia que conozca” Inhabilitacidns pro-
fesionais, desterros, confinamentos, incautacions de bens, multas e,
nos casos mdis significados, perda da nacionalidade. Os tribunais de
responsabilidades politicas descargaron un amplo abano de sancions
sobre milleiros de cidadéns de a pé.

Vifieron logo, nos meses seguintes, as depuracidns profesionais. As
mais cofiecidas son as que se aplicaron sobre os funcionarios publicos,
indistintamente de que se tratase dun médico da beneficencia, un em-
pregado do matadoiro municipal ou un repartidor de correos. A longa
man da limpeza ideoloxica carecia de limites. Os 60.000 mestres de
escola —un corpo no punto de mira da Igrexa e da reaccion por “intro-
ducir” ideas nocivas— pasaron pola peneira da depuracion. A uns 6.000
botéronos & rtia sen dereito ningtin e outros 10.000 sufriron algun tipo
de sancion, como traslados forzosos ou inhabilitaciéns temporais.

0S COLEXIOS MEDICOS

Os ganadores da guerra aproveitaron o control de colexios e orga-
nizaciéns profesionais para anchear a sta vinganza no eido privado
e no exercicio de profesiéns “apoliticas”. O Boletin Oficial del Estado
publicou o 7 de outubro de 1939 unha orde con normas para que
os colexios de médicos depurasen “la conducta politico-social de sus
miembros” A purga era susceptible de se aplicar case a calquera mé-
dico, pois as causas das sancions ou suspensions de dereitos eran
moi xenéricas e de laxa interpretacién por parte da xunta directiva dos
colexios (por suposto, de composicidn integramente franquista). Por
exemplo: “la aceptacion voluntaria de puestos profesionales lucrati-
vos o representativos durante el dominio rojo” ou “el haber servido
positivamente a la obra revolucionaria, marxista, judaica y anarqui-
zante (...) y de un modo preferente aquellos que hubiesen realizado

actos aprovechando su condicion de médicos y en perjuicio de sus
comparieros o de sus enfermos” ou publicar “escritos desfavorables”
sobre 0o Movimiento Nacional ou “en pro de las doctrinas defendidas
por los partidos del Frente Popular”.

Publicitdronse normas semellantes para outras profesions. No BOE
do 27 de novembro dese mesmo ano 1939 apareceu a orde que
estendia aos colexios oficiais de odontdlogos os mesmos criterios
depurativos que para os médicos.

Houbo terror e medo implantados a conciencia durante anos. Terror
fisico e medo constante &s denuncias ou a novos expedientes nos
que os acusadores non tifian que demostrar as inculpaciéns senén
que eran os acusados os que debfan demostrar a sua inocencia.
Franquismo: un fanatismo cruel e despiadado, durante e despois
da guerra, do que ainda non sabemos todo e do que ainda quedan
moitas feridas por cicatrizar.

